Nafarroako Parlamentuko Mahaiak, 2020ko abenduaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Luisa De Simón Caballero andreak aurkeztutako galdera, Sarrigurengo Bigarren Hezkuntzako Institutuaren instalazioei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2020ko abenduaren 4an
Lehendakaria: Unai Hualde Iglesias
GALDERAREN TESTUA
Izquierda-Ezkerra talde parlamentario mistoko parlamentari Marisa de Simón Caballero andreak, Legebiltzarreko Erregelamenduan ezarritakoaren babesean, honako galdera hau aurkezten du, Gobernuak Parlamentu honetako hurrengo kontroleko Osoko Bilkuran, 2020ko abenduaren 10ean izatekoa den horretan, ahoz erantzun diezaion.
Gaur egun, Sarrigurengo Institutuak 12 gela arrunt ditu. 2021. urtean, bigarren solairua eraiki eta egungo eraikuntza-bolumena handitzeko obrak amaitu beharko dira. Horrela, gela arrunten kopurua bikoiztuko da, eta ikastetxeak hainbat bulego, laborategi, sail, komun eta korridore berri izanen ditu.
Gaur egun Eguesibarko Bigarren Hezkuntzako Institutua eraikita dagoen FP1 lurzatia eta 2022an beste handitze bat egitea aurreikusita dagoen DD14 lurzatia Urederra kaleko oinezkoentzako tarte batek bereizten ditu.
Izquierda-Ezkerrarentzat ezinbestekoa da hiru espazio horiek (bi lurzatiak eta oinezkoentzako bidea) batzea Sarriguren BHIko instalazio guztiak integratuko dituen hezkuntza-espazio bakarra lortzeko.
Gure ustez, konponbiderik onena instalazioak horizontalean zabaltzea da, bai jasangarritasun ekonomikoaren eta ingurumenaren ikuspegitik, bai institutuko profesionalen funtzioak efizientziaz eta eraginkortasunez betetzearen ikuspegitik. Eraikin bakarra funtzionalagoa da eremu komunen erabileraren optimizazioari dagokionez; curriculumaren espazioak, denborak eta jarduerak antolatzea errazten du, eta, gainera, ikastetxearen energia eta funtzionamendu-gastuak aurreztea dakar.
Zer jarrera du Nafarroako Gobernuak Sarriguren BHIko instalazioetarako hezkuntza-espazio integratu bakarra sortzeari buruz, eta zer ekintza legegile zein proiektu-ekintza eta zer konponbide aurreikusi ditu horri dagokionez?

